
ANTECEDENTES:
A REVISION DO TECNOLECTO ASTRONOMICO

Froito do uso habitual do dicionario en lina da Real Academia Galega, en 2016,
o daquela profesor da Universidade de Santiago de Compostela, Salvador Bard,
e mais o autor deste texto detectamos a presenza de erros, imprecisions, defi-
niciéns confusas ou exemplos de uso desafortunado de conceptos cientificos
relacionados coa astronomia; inexactitudes suficientes como para pensarmos na
pertinencia de revisar de forma exhaustiva todo o vocabulario deste campo cien-
tifico. A través do departamento de comunicacién da Real Academia Galega
entramos en contacto co Seminario de Lexicografia, que nos achegou unha lis-
taxe de termos coa etiqueta “astronomfia” para facilitarnos a busca de palabras e
detectar erros. Sinalamos algo mdis de medio cento de termos astronémicos que
debian ser mellorados, de entre os que, a seguir, escollo e comento algtins a xeito
de exemplo. Indicase primeiro en todos os casos a definicién e/ou o exemplo
orixinal, e a continuacién a forma actual modificada.

asteroide

Astronomfia. Corpo celeste de caracteristicas rochosas e pequenas dimensidns, que gra-
vita arredor do Sol.

Neste caso, a definicién era tan xenérica que valeria para corpos que non
entran na categoria asteroide, como os planetas ananos. Unha referencia axeitada
para estabelecer as definicidns é a famosa “Resolution B5” de 2006 mediante
a cal a Unién Astrondémica Internacional fixou, non sen polémica, tres uni-
cas categorias para os obxectos do sistema solar: “planetas”, “planetas ananos” e

“corpos menores do sistema solar”, que abrangue os cometas, asteroides, obxec-
tos transneptunianos etc.

asteroide

Astronomia. Corpo celeste de caracteristicas rochosas e dimensién inferior a 1000 km,
que gravita arredor do Sol, na maiorifa dos casos entre as 6rbitas de Marte e Xdpiter.

O primeiro asteroide que se descubriu foi Ceres.

acuario

3. Astronomia. A undécima constelacién do zodfaco, situada entre Capricornio e Pisces.
Observaciéns: Nesta acepcidn escribese con maitscula.

Os planetas rexentes de Acuario son Saturno e Urano.
4. Signo correspondente ao que pertencen os nacidos entre o vinte e dous de xaneiro e o

vinte e un de febreiro.
Observacions: Nesta acepcidn escribese con maitscula.

Pertence ao signo de Acuario.

5. Persoa que naceu baixo ese signo.

Sendo un acuario, suponse que ten capacidade de andlise critica.

Para este lema presentdbanse diversos problemas. Un deles é o seguinte: é
a “undécima constelacién” contando dende que punto? Acontecia 0 mesmo para
todos os signos zodiacais, para os cales ademais se daba un marco temporal que
se parecfa, mdis ou menos, ao que reproduce polo comun a pseudociencia da
astroloxia mais que, por suposto, nada ten que ver co paso actual do Sol por esas
rexiéns da banda zodiacal, que é o feito astrondémico subxacente. O dicionario,
en calquera caso, deberfa deixar clara a diferenza entre as acepciéns astrondmica
e astroléxica.

augadeiro

4. Astronomia. Constelacién do zodiaco situada no hemisferio celeste austral, entre Capri-
cornio e Peixes.
Observacidns: Nesta acepcién escribese con maitscula.

5. Signo zodiacal das persoas nacidas entre o vinte e un de xaneiro e o dezaoito ou vinte
de febreiro.
Observacions: Nesta acepcion escribese con maitscula.

centauro

2. Astronomia. Constelaciéon que se ve no ceo do hemisferio austral.
Observaciéns: Nesta acepcion escribese con maitscula.

As estrelas de Centauro son das mais proximas ao Sol.

Esta definicién era sumamente imprecisa, pois valia para todas as constela-
ciéns visibeis dende o hemisferio sur, incluidas aquelas que tamén vemos dende
o hemisferio boreal.

centauro

2. Astronomia. Constelacién extensa situada no hemisferio celeste austral.
Observaciéns: Nesta acepcion escribese con maitscula.

Centauro contén a estrela mdis proxima ao Sol, chamada Proxima Centauri.

constelacién

1. Astronomfa. Conxunto de estrelas proximas dispostas dunha determinada forma 4 que
convencionalmente se lle asocia unha figura que lle d4 nome.

Falar de “estrelas préximas” resulta equivoco: vémolas preto unhas das
outras dende a perspectiva da Terra, mais na realidade estdn a grandes distancias
entre si.

constelacién

1. Astronomfa. Conxunto de estrelas que parecen préximas vistas desde a Terra, que con-
vencionalmente se asocia cunha figura que lle d4 nome.

Constelacion da Osa Maior.

equinoccio
Astronomfa. Cada un dos dous instantes do ano en que o Sol estd exactamente sobre o
ecuador celeste e que se corresponden cos dias en que o dfa e a noite tefien igual duracién.

Suxerimos engadir na definicién a idea de que os equinoccios marcan o

comezo da primavera e do outono, posto que ese ¢ ademais o uso mdis comuin

da palabra.

equinoccio

Astronomia. Cada un dos dous instantes do ano en que o Sol estd exactamente sobre o
ecuador celeste, que se corresponde coas datas en que o dia e a noite tefien igual duracién
e que coincide un co comezo da primavera e outro co comezo do outono.

gravidade

1. Fisica. Fenémeno polo que un corpo é atraido en direccién ao centro da Terra.

A forza da gravidade é, por suposto, un fenémeno universal que non ten
como direccién principal ou tnica a Terra. A definicién actual ¢ estoutra:

gravidade

1. Fisica. Interaccidn atractiva entre corpos con masa, responsable, por exemplo, de que un
corpo sexa atraido ao centro da Terra e de que a Terra sexa atraida con igual forza cara a el.

luz

1. Fisica. Radiacién electromagnética que se propaga no baleiro a unha velocidade de
299.792 km por segundo e é capaz de producir o fenémeno da visién.

Luz ultravioleta.

O exemplo, en cursiva, non se axusta 4 definicién, pois a luz ultravioleta
non permite o fenémeno da visién entre os humanos, malia que outras especies
si son capaces de ver a luz ultravioleta, como ¢ o caso das abellas.

luz

1. Fisica. Radiacién electromagnética, que se propaga no baleiro a 299.792,458 km por
segundo, capaz de producir o fenémeno da visién no ser humano.

As radiacions ultravioletas ou infravermellas non son luz.

meteorito

Astronomia. Fragmento dun corpo celeste que atravesa a atmosfera terrestre e alcanza a
superficie da Terra.

Polo xeral os meteoritos desintégranse antes de chegaren d Terra.

O exemplo era neste caso ben desafortunado: se o meteorito alcanza a
superficie da Terra, como se vai desintegrar antes de chegar a ela?

meteorito

Astronomfa. Fragmento dun corpo celeste que cae sobre a superficie dun planeta ou
satélite, en particular da Terra.

Os meteoritos cofiécense co nome da localidade onde se aropan.

planeta
Astronomfa. Astro con movemento independente pero sen luz propia.

A Terra é un planeta que xira arredor do Sol

planeta exterior
Astronomfa. Planeta do sistema solar, que estd mdis lonxe do Sol ca da Terra.

Marte, Xaipiter, Saturno, Urano, Neptuno e Pluton denominanse pl&memx exteriores.

planeta interior
Astronomfa. Planeta do sistema solar, que estd mdis preto do Sol que da Terra.

Os planetas interiores son Mercurio e Venus.

Tal e como estaba redactada a acepcién do lema, a condicién “interior” ou
“exterior” dun planeta cambiaria segundo este estivese en conxuncién (na mesma
lonxitude celeste) ou en oposicién (en puntos do ceo diametralmente opostos
vistos desde a Terra). O erro vén provocado neste caso pola preposicién de. A
acepci6n actual mellora, ademais, a definicién de planeta, seguindo a resolucién
B5 antes citada.

planeta

Astronomfa. Corpo celeste sen luz propia, de masa suficiente como para ter forma apro-
ximadamente esférica, que orbita arredor dunha estrela e limpou a zona da sta 6rbita
doutros obxectos rixidos.

planeta exterior
Astronomia. Planeta do sistema solar, que estd mdis lonxe do Sol ca a Terra.

Marte, Xipiter, Saturno, Urano e Neptuno denominanse planetas exteriores.

planeta interior
Astronomia. Planeta do sistema solar, que estd mdis preto do Sol ca a Terra.

Os planetas interiores son Mercurio e Venus.

Plutén

Planeta anano do sistema solar situado mdis alé da 6rbita de Neptuno.

A definicién ¢ correcta, mais naquela altura o dicionario non definia o
concepto ‘planeta anano’, agora incorporado 4 definicién de ‘planeta’:

planeta anano
Corpo celeste semellante a un planeta, pero que non limpou a zona da sta érbita doutros
obxectos rixidos.

Pluton e Ceres considéranse planetas ananos.

Via Lictea
1 Astronomia. Galaxia en que se atopa o sistema solar.

A Via Lictea estd formada por un conxunto de millons de estrelas.

2. Astronomia. Parte desta galaxia que se percibe desde a Terra a simple vista.
Nas noites sen lia a luminosidade da Via Lictea destaca sobre o fondo escuro do espazo.

siNONIMO Camifio de Santiago

Case todo o que vemos a simple vista pertence 4 Via Lictea, de tal ma-
neira que a segunda acepcién debia ser mdis precisa para referirse expresamente
4 banda difusa que cruza o ceo atravesando, entre outras, as constelaciéns de
Casiopea, a Aguia ou o Cisne.

Via Lictea
1 Astronomia. Galaxia en que se atopa o sistema solar.

A Via Lictea estd formada por milléns de estrelas.

2 Astronomfia. Banda luminosa visible de noite no ceo, composta dun gran nimero de
estrelas e nebulosas, que se corresponde co perfil da Galaxia.
Nas noites sen lia, a luminosidade da Via Ldctea destaca sobre o fondo escuro do espazo.

SINONIMO Camifo de Santiago

No noso informe propuxemos, ademais, a incorporacién ao dicionario de
palabras como asterismo ou exoplaneta, asi como as acepciéns comuns en astro-
nomia de termos como conxuncién e oposicion, na altura ausentes:

asterismo

Astronomfa. Figura que forma un conxunto de estrelas que poden pertencer 4 mesma
constelacion ou a constelacions diferentes.

Os asterismos son habitualmente as figuras que forman as estrelas mdis brillantes dunha
constelacion.

exoplaneta
Planeta que orbita arredor dunha estrela féra do sistema solar.

Nos anos noventa confirmouse a existencia de exoplanetas.

conxuncién

3. Astronomfa. Alifiamento que se produce entre dous astros vistos desde un terceiro, en

xeral desde a Terra.

As conxuncidns poden dar lugar a eclipses.

oposicién
4. Posicién dun planeta exterior cando, visto desde a Terra, estd en direccién oposta ao Sol.

Cando se produce unha oposicion, a Terra estd no centro da conxuncion entre o Sol e outro
planeta.

E xusto recofiecer o interese e a boa disposicién amosados polo Seminario
de Lexicografia, e en particular por Manuel Gonzélez Gonzilez, ante a nosa pro-
posta, asi como a rdpida correccién dos erros que indicamos. Mais este proceso
tamén nos serviu, a Salva e mais a min, para repararmos nunha circunstancia
notdbel: o dicionario recollia, até entén, unicamente os nomes das constelaciéns
zodiacais e algunha outra puntual, caso do Centauro, mais non habia equivalen-
tes galegos para o conxunto das 88 constelaciéns. Un problema suxestivo ao que
convifa pofierlle remedio.

0OS NOMES DAS CONSTELACIONS

A paisaxe do ceo foi durante miles de anos a referencia principal que tivo a hu-
manidade para se guiar no tempo e no espazo. No tempo, porque a observacién
do ceo (ditrno e nocturno) foi unha ferramenta fundamental para recofiecer os
ritmos que se repetian na natureza; para, en suma, elaborar calendarios, basea-
dos na Laa os primeiros, por ser a periodicidade das stas fases moi doada de es-
tabelecer, e despois no ciclo anual do Sol, espello do movemento de translacién
do noso planeta arredor da estrela.

A aparicién de certas estrelas en diferentes momentos do ano foi, en todas
as culturas, un sinal claro que anticipaba os cambios estacionais, a chegada do
inverno frio ou o tempo idéneo para sementar os campos. O ceo serviunos
tamén para movernos polo espazo, pois a posicién do Sol durante o dia e a das
estrelas pola noite, nomeadamente a da “estrela fixa” que marca a posicién norte,
que hoxe ¢é a Polar, facilitaba a orientacién. Cémpre recordar, a xeito de inciso,
que son varias as especies animais que empregan o ceo NOCtUrNoO cOmMoO compads:
dende os escaravellos peloteiros que se desprazan tomando o arco de luz da Via
Léctea como referencia até as aves que voan de noite coas estrelas como guia.
Velai mdis unha razén para exixirmos un uso moderado da luz artificial pola
noite, que borra o mapa necesario para moitas especies.

De noite, o ceo enchiase con miles de estrelas. Falo en pasado, porque para
a maior parte da humanidade agora no ceo hai ducias ou como moito centos
de estrelas, por culpa da contaminacién luminosa que acabo de apuntar. E moi
dificil para o noso cerebro recordar toda esa distribucién de puntos ao chou,
mais ddsenos moi ben “construir figuras”, unir eses puntos para crear con eles
formas que nos resultan familiares. As constelaciéns son, en orixe, agrupaciéns
arbitrarias de estrelas que cada cultura foi identificando con obxectos, animais
ou personaxes mitoléxicos simplemente coa intencién de memorizalas, para re-
cordar mellor o ceo.

No século segundo da nosa era, Prolemeu fixou no Almaxesto unha colec-
cién de 48 constelaciéns que se impuxo como canon na cultura europea. A pai-
saxe celeste completouse, a partir do século xv1, coas descofnecidas constelacidns
que os navegantes no hemisferio norte observaron no hemisferio sur. Ignoran-
do as tradicidns propias desoutros pobos, que levaban miles de anos valéndose
delas, puxéronlles nomes “4 europea”, e son eses os que a tradicion cientifica

consolidou até a actualidade. Nomes que en moitos casos celebran os adiantos
tecnoldxicos dos séculos xvir e xviir; de af que ese ceo austral se poboase de
microscopios, telescopios, mdquinas pneumadticas € mesmo un forno, que na
cabeza do astrénomo Nicolas-Louis de Lacaille era realmente un forno quimico
con alambique.

Posto que a definicién dos limites, “os marcos”, desas constelacidns, as
novas e as antigas, ¢ arbitraria, ao longo da historia houbo variaciéns na listaxe de
constelaciéns; o excelente libro de John Barentine 7he Lost Constellations analiza
con rigor a historia das constelaciéns desaparecidas, denominaciéns que proba-
ron fortuna durante algiin tempo e que hoxe non forman parte do catdlogo ofi-
cial, como Quadrans Muralis ou Officina Typographica. A Unién Astronémica In-
ternacional (IAU, polas siglas en inglés), a entidade fundada en 1919 que agrupa
profesionais da astronomia de todo o planeta, comprendeu a necesidade de poner
orde no sistema, e para iso encargoulle ao astrénomo belga Eugéne Delporte a
fixacién das fronteiras (igualmente arbitrarias) das constelaciéns. Isto ¢, o intere-
sante non era definir uns “debuxos oficiais”, un cisne padrén que representase a
constelacién do Cisne, senén poierlle marcos ao ceo, dividilo en rexiéns que se
correspondesen coas tradicionalmente asociadas a eses “debuxos” que vinan de
vello e, desa maneira, marcar con claridade cada zona do ceo cun nome ou cunha
etiqueta. O que interesa na astronomia non é, pois, que forma ten a constelaciéon
de Oridn, que é o primeiro en que reparamos as persoas que practicamos a obser-
vacién, senén “que parte do ceo é a que debemos chamar Orién”.

Grazas ao traballo de Delporte, dende 1930 hai unha listaxe oficial de 88
constelaciéns con nomes oficiais en latin e fronteiras definidas que cobren os
dous hemisferios celestes:

Andromeda Cancer Circinus
Antlia Canes Venatici Columba
Apus Canis Major Coma Berenices
Aquarius Canis Minor Corona Australis
Aquila Capricornus Corona Borealis
Ara Carina Corvus
Aries Cassiopeia Crater
Auriga Centaurus Crux
Bootes Cepheus Cygnus
Caelum Cetus Delphinus
Camelopardalis Chamaeleon Dorado

Draco Mensa Sagittarius
Equuleus Microscopius Scorpius
Eridanus Monoceros Sculptor

Fornax Musca Scutum

Gemini Norma Serpens

Grus Octans Sextans
Hercules Ophiucus Taurus
Horologium Orion Telescopium

Hydra Pavo Triangulum

Hydrus Pegasus Triangulum Australe

Indus Perseus Tucana

Lacerta Phoenix Ursa Major
Leo Pictor Ursa Minor
Leo Minor Pisces Vela

Lepus Piscis Austrinus Virgo

Libra Puppis Volans

Lupus Pyxis Vulpecula

Lynx Reticulum
Lyra Sagitta

En galego non tifiamos nomes propios para a maioria desas constelaciéns
e os poucos recollidos entdn no dicionario podian considerarse galeguizacidns
dubidosas. As formas latinas oficiais das constelaciéns reproducen algtins nomes
propios (Cassiopeia, Cepheus, Orion), mais, sobre todo, nomes comins con sig-
nificados concretos que tefien perfecta equivalencia na nosa lingua. Ao esforzo
na procura dunha listaxe galega de constelacidéns que emprendin xunto a Salva-
dor Bard sumouse Dosi Veiga, impulsor do proxecto Ceos galegos. Os tres somos
membros, na actualidade, da Agrupacién Astronémica Corufesa fo.

Tomamos en consideracién algtins traballos precedentes, de forma des-
tacada o artigo “Algunhas notas referentes 6 nome galego estdndar das conste-
laciéns”, de Xoaquin Evaristo Cambados Mdrquez (2007), para elaborarmos
unha primeira versién que presentamos en decembro de 2019 nun evento de
divulgacién en Santiago, o CMON. A listaxe foi mellorada nos seguintes meses
e compartida co Seminario de Terminoloxia da Real Academia Galega, que
propuxo algunhas modificaciéns, para obtermos unha listaxe definitiva de
nomes das 88 constelaciéns definidas oficialmente pola Unién Astrondémica
Internacional.

O criterio principal que seguimos foi propofier nomes galegos que se pui-
desen identificar claramente coa orixe etimoldxica e coa forma ou co debuxo
tradicionalmente aceptado para esas constelacions. Tratamos, asi, de desbotar
denominaciéns deturpadas como *Zauro, *Xémini ou *Pisces, calcos dubidosos
doutras linguas, en favor de nomes comtns que apelan con claridade ao signi-
ficado dos nomes orixinais desas constelaciéns, como Touro, Xemelgos ou Peixes.
Paga a pena deterse nalgunhas constelaciéns que mereceron especial atencién:

Seteiro | Arqueiro (Sagittarius): fronte a férmulas carentes de significado
na nosa lingua, reivindicamos unha denominacién moito mdis didfana e plena-
mente coherente coa voz latina. O Sagittarius é un arqueiro, termo para o cal en
galego dispomos tamén da palabra sezeiro, que remite ainda con mais claridade
ao latin orixinal. Equivalentemente, manexamos a dobre opcién Seta/ Frecha
para Sagitta, a frecha cravada dentro do Tridngulo de Verdn.

Non ofrecian moitas ddbidas as tres constelaciéns que definen ese tridn-
gulo: Cisne, Lira e Aguia. Mais convén salientar unha forma alternativa proposta
polo Seminario para esta tltima, Aiga.

Outra constelacién zodiacal é o Augadeiro, o Aquarius latino. E aqui vol-
vemos 4 traducién literal, pois o termo alude a un repartidor de auga e non a
unha caixa con peixes dentro. En galego estdn documentadas historicamente as
voces augador e augadeiro para ese labor ou oficio, por certo, moi comdn entre
os emigrantes galegos en Lisboa no cambio do século x1x ao xx. Foi esta segunda
opcién a que se priorizou.

Non podemos esquecer outra constelacién zodiacal, o Serpentario ou Ofiu-
co, que dende decembro de 2019 ¢ especialmente importante para os galegos e
galegas, pois ai ¢ onde se atopa a estrela Rosaliadecastro, que podemos ver con
binoculares empregando a estrela Marfik como referencia.

E interesante o caso do Cabalirio, que vén de Equuleus, e ¢ diminutivo e
masculino, asi como o da Raposinia, en orixe Vulpecula, tamén diminutivo mais
feminino. Fronte 4 denominacién equivoca que ¢ frecuente noutra lingua pe-
ninsular, o galego ¢ respectuoso coa literalidade do nome oficial.

Velame é unha das constelaciéns que debuxan, en conxunto, un gran barco
no pasado chamado Argo Navis, canda a Quilla, a Popa e o Compds. Convén
recordar que o nome latino, Vela, é un plural que se refire ao conxunto das velas
do barco, do que se deriva a opcién elixida en galego.

Mensa é outra das constelaciéns introducidas no século xviir por Lacaille
e fai referencia a unha forma do relevo surafricano, o Monte da Mesa, opcién
elixida en galego.

A listaxe final das 88 constelaciéns no noso idioma presentouse nun acto
publico organizado conxuntamente pola Real Academia Galega, a Agrupacién
Astronémica Corufiesa lo e os Museos Cientificos Corufieses o 12 de novembro
de 2020 no Planetario da Casa das Ciencias da Corufa. Na orde alfabética mar-
cada polos nomes oficiais latinos, a serie galega fica asi:

Andrémeda Cisne Pavin
Mdquina Pneumdtica Golfirio Pegaso
Ave do Paraiso Dourado Perseo
Augadeiro Dragon Ave Fénix
Aguia / Aiga Cabalino Cabalete de Pintor
Altar Eridano Peixes
Carneiro Forno Peixe Austral
Auriga Xemelgos Popa
Boieiro Grou Compds
Cicel Hércules Reticulo
Xirafa Reloxo Seta / Frecha
Cangrexo Hidra Seteiro / Arqueiro
Cans de Caza Hidra austral Escorpion
Can Maior Indio Escultor
Can Menor Lagarto Escudo
Capricornio Ledn Serpe
Quilla Ledn Menor Sextante
Casiopea Lebre Touro
Centauro Balanza Télescopio
Cefeo Lobo Tridngulo
Balea Lince Tridngulo Austral
Camaleén Lira Tucano
Compds de debuxo Monte da Mesa Osa Maior
Pomba Microscopio Osa Menor
Cabeleira de Berenice Unicornio Velame
Coroa Austral Mosca Virxe
Coroa Boreal Escuadro Peixe Voador
Corvo Octante Raposina
Copa Serpentario / Oftuco
Cruz Oridn

Porén, debemos lembrar que o dicionario ainda non incluiu todas estas

constelaciéns como acepcidns ds voces correspondentes, por exemplo Hidra,
Indio ou Reloxo. Nos casos si incorporados, como Augadeiro, indicase expresa-
mente que a anterior, Acuario, é unha “forma menos recomendable”.

ALGUNS DESAFIOS FUTUROS

A normalizacién das constelacidns en galego é un paso importante, mais debe ser
$6 o primeiro de moitos. Non se trata, claro, de construir unha listaxe exhaustiva
cun numero arbitrariamente grande de obxectos celestes, mais si de concretar as
axeitadas formas galegas para moitos deles. Enumeramos algins casos de interese:

A)

O dicionario recolle os nomes dos planetas do sistema solar (Mercurio,
Venus, Terra, Marte, Xdipiter, Saturno, Urano e Neptuno) mais un planeta
anano (Plutén). Poden engadirse os nomes dos outros planetas ananos xa
definidos: Ceres, Eris, Haumea ou Makemake.

Carecemos de nomes galegos para as estrelas de uso mdis frecuente, para
as cales haberfa que fixar un criterio. O dicionario si recolle Estrela Polar
para a estrela que a Unién Astronémica Internacional —unica entidade,
lembrémolo, con potestade para fixar as denominaciéns oficiais— chama
Polaris, e tamén algunha outra —Alcién, curiosamente— mais non Rigel
ou Betelgeuse, por exemplo. Haberia que decidir de que xeito se norma-
lizan e algunhas decisiéns son menos obvias do que parecen. O nome
oficial da estrela mdis brillante do Can Maior é Sirius, e asi a cita na stia
poesia Eduardo Pondal. Deberiamos fixar Sirio, que é o nome que empre-
ga de forma habitual a comunidade astronémica? Mantemos o criterio das
constelaciéns e traducimos, cando se poida, o étimo latino por algo cun
significado familiar en galego, caso de Capella? Romanizamos termos para
facer a stia escrita e lectura mdis intuitiva, por exemplo Procidn en vez de
Procyon, ou incorporamos o acento que facilita a lectura (Aldebarin, para

Aldebaran)?

Nos ultimos anos, a Unién Astronédmica Internacional (IAU), nun ati-
nado esforzo a prol da diversidade, promove a adopcién de nomes para
os obxectos celestes que vefien de tradiciéns culturais e lingiiisticas non
europeas (“that best represent the diverse living and ancestral cultural
heritage from around the world”, afirmase expresamente nas directrices
para o bautizo de obxectos celestes), en particular de pobos orixinarios de
Africa, América, Asia e Oceanfa. Na maior parte deses casos ¢ previsibel
que non dispofiamos en galego de criterios claros de transliteracién. Posto
que a listaxe de corpos nomeados vai ir sempre a mdis, non seria impres-
cindibel (nin probabelmente posibel) detallar cada caso un por un, mais
si adoptar un criterio xeral de escrita, que pode ser simplemente optar por
defecto pola forma oficial asumida pola IAU, sen mdis. Ainda nesta solu-
cién mdis sinxela, virfa ben achegar algtins consellos de pronuncia. Como
debemos pronunciar en galego Zubenelgenubi, Ayeyarwady ou Emiw?

Un desafio especialmente excitante é o de recuperarmos e reivindicarmos
formas galegas tradicionais que tefian algunha base documental madis ou
menos sdlida. Non, con certeza, para usirmolas na literatura cientifica,
mais si noutro tipo de contextos ¢ nomeadamente nas acciéns divulgati-
vas. E o caso das denominaciéns populares do planeta Venus como Estrela
Panadeira ou Estrela da Fartura; a dos cometas como estrelas de rabo; ou
rabo para a cola do cometa, asi empregado por Xodn Manuel Pintos, que
se fixo eco do paso espectacular do cometa Donati en 1858. Tamén al-
guns asterismos, dende o popular Carro da Osa Maior 4 Galina (ou Pita)
cos Polos (ou cos Pitos), que se asocia s Pléiades, ou as Estrelas do Leite no
cinto de Orién. Estd por facer o labor, abofé que inmenso, de revisién de
arquivos e hemerotecas, mais tamén do corpo literario na lingua de noso,
para rescatarmos referencias astronémicas de todo tipo.

